
Аннотация. Мақолада йўл транспорт ҳодисаларини келиб чиқиш шарт-

шароитлари турлича бўлсада, уларни ўрганиш, таҳлил қилиш, баъзи бир 

ўхшашлик аломатларини белгилашда ёрдам беради. Шу асосда ҳодисаларни 

классификациясини ишлаб чиқиш, уларни вужудга келиш сабабларини ўрганиш 

ва бартараф қилиш учун чора тадбирлар ишлаб чиқиш муҳим рол ўйнайди. 

Ҳайдовчилар томонидан содир этилган йўл транспорт ҳодисалари келиб чиқиш 

сабаблари қўриб чиқилган ҳамда уларни олдини олиш бўйича тавсиялар 

берилган. 

Калит сўзлар: автомобил, ҳайдовчи, йўл, пиёда, муҳит, транспорт, йўл 

транспорт ҳодисаси, ҳаракат хавфсизлиги, ҳаракат тезлиги. 

Аннотация. Статья поможет изучить, проанализировать дорожно-

транспортные происшествия, определить симптомы некоторого сходства, хотя 

условия их возникновения различаются. Исходя из этого, важную роль играет 

разработка классификации явлений, разработка мер по изучению и устранению 

причин их возникновения. Были высказаны опасения по поводу причин 

возникновения дорожно-транспортных происшествий, совершенных 

водителями, и даны рекомендации по их предотвращению. 

Ключевые слова: автомобиль, водитель, дорога, пешеход, среда, 

транспорт, дорожно-транспортное происшествие, безопасность движения, 

скорость движения. 

Annotation. The article will help to study, analyze traffic accidents, identify 

symptoms of some similarity, although the conditions for their occurrence differ. Based 

on this, an important role is played by the development of a classification of 

phenomena, the development of measures to study and eliminate the causes of their 

occurrence. Concerns were raised about the causes of road traffic accidents committed 

by drivers and recommendations were made to prevent them. 

Автомобиль йўлларида ҳаракат хавфсизлигини ташкил этиш бугунги 

кундаги муҳим муаммолардан бирига айланиб бормоқда. Автомобилнинг атроф-

муҳитга етказадиган зарарлари миқдори кундан-кунга ошиб бормоқда, энг 

асосийси эса, йўлларда содир этилаётган йўл-транспорт ҳодисалари натижасида 

кўплаб инсонларнинг жабр кўришлари ва ҳаётдан кўз юмишлари кузатилмоқда 

[2, 3, 4]. 

Автомобил транспорти инфратузилмасини ривожлантириш борасида 

асосий эътиборни халқаро, давлат аҳамиятига молик, шунингдек, 

ҳудудларимизни боғлайдиган автомобиль йўлларига қаратиш билан чекланиб 

қолмоқдамиз [1].  

Йўл транспорт ҳодисаларини келиб чиқиш шарт-шароитлари турлича 

бўлсада, уларни ўрганиш, таҳлил қилиш, баъзи бир ўхшашлик аломатларини 

белгилашда ёрдам беради. Шу асосда ҳодисаларни классификациясини ишлаб 

чиқиш, уларни вужудга келиш сабабларини ўрганиш ва бартараф қилиш учун 

чора тадбирлар ишлаб чиқиш муҳим рол ўйнайди. Бундан ташқари ҳодиса 

турлари классификацияси ҳисоботларини умумлаштириб, таҳлил қилиш 

имконини беради. Автомобиль йўлларида, шаҳар кўча ва майдонларида 

транспорт воситаларининг нормал ҳаракат тартибининг бузилиши оқибатида 

инсонлар ҳалок бўлишига, тан жароҳат олишига, шунингдек, транспорт 

воситаларига ва ундаги юкларнинг зарар кўришига, йўлдаги сунъий 

иншоатларнинг зарарланишига ёки бошқа турдаги моддий зарарлар етказишга 

сабабчи бўлувчи ҳалокатларга йўл транспорт ҳодисаси дейилади. Бу таърифга 

кўра йўл транспорт ҳодисасида иккита фактор бўлиши характерлидир, булар: 

инсонларнинг ўлими, тан жароҳати ёки катта миқдордаги моддий зарар, 

шунингдек, бирон-бир транспорт воситасининг ҳаракатда бўлишлигидир [2, 3, 

4].  

Йўл-транспорт ҳодисаларининг олдини олиш учун кўрилаётган қатор 

тадбирларга қарамасдан уларнинг миқдорларини камайишига эришиб 

бўлмаяпти. Бу эса, йўл ҳаракати хавфсизлиги муаммоларига ўта жиддий 

ёндашиш зарур эканлигини мутахассислар ўзларининг олдига вазифа қилиб 

қўйишмоқда. Ҳаракат хавфсизлигини таъминлаш учун унга илмий ёндашиш, 

унинг барча серқирра жараёнларини таҳлил этиш зарур бўлади. Ҳаракат 

хавфсизлигини таъминлашда инсон йўл ҳаракатининг асосий иштирокчиси: 

ҳайдовчи, йўловчи, пиёда ва ҳаракатни ташкил қилувчи сифатида қатнашади. 

Буларнинг ичида ҳайдовчи алоҳида ўрин эгаллайди, шунинг учун ҳаракатни 

ташкил қилишда унинг психологик, физиологик ва биологик имкониятларини 

http://www.newjournal.org/

эътиборга олиш зарур бўлади. Ҳаракатланиш давомида ҳайдовчига ҳар хил 

нохуш омиллар таъсир этади: автомобиль салонига кираётган чиқинди газлар, 

транспорт шовқини, вибрация, қишнинг совуқ ва ёзнинг иссиқ ҳавоси, ёмғир, 

қор, туман, йўлнинг ёмон шароити, автомобилнинг ҳар хил камчиликлари, 

пиёдаларнинг тартибсиз ҳаракатланишидир [5, 6, 7, 8]. 

Ҳайдовчи асосий ахборотни йўл шароитини кузатиш орқали олади ва 

ахборотлар унинг учун иккинчи даражали аҳамиятга эга. Ахборотларнинг 

тавсифи ва ҳажми жуда тез ўзгарувчан бўлиб, у доимо ҳайдовчидан мунтазам 

равишда йўлдаги ҳаракат шароитини диққат-эътибор бериб кузатишни тақозо 

этади. Ҳайдовчининг иш фаолияти жуда мураккаб бўлиб, ҳаракатланиш 

давомида йўл, автомобиль, пиёда ва муҳит шароитига фаол таъсир кўрсата 

олмайди ва уларнинг ўзгаришини олдиндан аниқлай олмайди, у шундай 

шароитда ўзининг, йўловчиларнинг, пиёдаларнинг ҳаётига хавф туғдирмасдан 

ҳамда автомобилни ва ундаги юкларни тўлиқ сақлаган ҳолда хавфсиз ҳаракатни 

таъминлаши керак бўлади [2, 3, 9, 10]. 

Кўп вақт мобайнида автомобилни бошқариш натижасида ҳайдовчининг 

диққати пасайиши ва реакция вақти ошиши мумкин. Бу эса ҳаракат хавфсизлиги 

нуқтаи назаридан жуда хавфли ҳисобланади. Бундай вазиятнинг олдини олиш 

мақсадида ҳайдовчининг иш вақти тартибга солинади. Ҳайдовчи меҳнатини 

тўғри ташкил этиш унинг бир автомобилда ва аниқ йўналишда мунтазам 

ишлашини тақозо этади [3, 11, 12, 13, 14, 15,]. 

Вилоятимиздаги транспорт воситаларининг ҳаракатини кузатишлар 

натижасида йўл транспорт ҳодисаларининг содир этилишида ҳайдовчиларнинг 

иш тажрибаси, малакаси ва ёши жуда катта аҳамиятга эга эканлиги 1-2-

диаграммалардан кўришимиз мумкин: ҳайдовчиларнинг иш тажрибасининг 

ошиши натижасида ҳар хил ҳодисаларининг камайиши кузатилган; 

ҳайдовчиларнинг ёшига нисбатан йўл транспорт ҳодисасининг келиб чиқиши 

ўрганилганда, уларнинг тажрибаси етишмаслиги ҳамда йўл ҳаракати қоидаларга 

амал қилмаслиги кузатилган [16, 17, 18, 19, 20, 21, 22]. 

http://www.newjournal.org/

Ҳар бир касбда инсоннинг фаолиятини таҳлил қилишдан келиб чиқиб, 

унинг муҳим руҳий-физиологик ўзига хослигини ажратиб кўриш мумкин.  

 
 

Ҳайдовчи доимо ҳаракатдаги барча қатнашчиларининг ҳаракатланиш 

тартиби, йўлнинг ҳолати ва ўлчамлари, атроф-муҳит ҳолати ва бошқарув 

воситалари мавжудлиги, автомобилнинг қисм ва асбобларининг ҳолати 

тўғрисидаги катта ҳажмдаги ахборотни доимий равишда қабул қилиши ҳамда 

қисқа муддатда ахборот мажмуасини қайта ишлаб ва таҳлил қилиб, қарор қабул 

қилиш керак бўлади [23, 24, 25, 26, 27, 28, 29]. 

Ҳайдовчининг меҳнатини ташкил қилишдаги асосий камчиликлардан бири 

кўпчилик ҳолларда иш вақтидан ташқари ишлар бўлиб, улар иш вақти ва дам 

олиш режимини издан чиқаради ҳамда ҳаракатланиш хавфсизлигига катта хавф 

туғдиради [30, 31, 32, 33, 34, 35, 36, 46].  

Ҳайдовчилик касбига муносиблик биринчи навбатда унинг ҳайдовчилик 

касбига қандай тайёргарлик кўргани, йўл ҳаракат қоидаларини мукаммал 

билиши, психофизиологик жиҳатдан транспорт воситаларини бошқаришга 

тайёргарлиги, белгиланган қоидаларга амал қилиши ва хоҳиш билдириши керак 

[37, 38, 39, 40, 41, 42, 43, 44, 45]. 

